
LASARTE-ORIA

Ana Urchueguia alkatea,“HIESA: 8 artista 8 hausnarketa” erakusketako obretaz disfrutatzen. Erakusketan Afrika subsahariarra da ardatz nagusia.

HIESAren inguruan
hausnarketa egiteko gonbitea

❚ HIESA: 8 artista 8 hausnarketa erakusketa kulturetxera astelehenean iritsi
zen. Medicus Mundi GKEak eta Udalaren kolaborazioari esker ikusgai

Eskulturak, zeramika, kristala,
olio-pinturak, teknika mistoak
edota papera HIESAk herrial-
de ahulenengan sortzen duen
errealitatea deskribatzeko.
Sormenerako ardatz gisa, Afri-
ka subsahariarra hartu dute
erakusketan parte hartu duten
zortzi artistek. Herrialde hone-
tan aurkitzen baitira HIESA
infekzio kasu gehienak.

HIESA mundu mailako
gaixotasuna bihurtu da 80ko
hamarkadan agertu zenetik.
2006an 3.000.000 lagunek
bizia galdu zuten gaixotasun
honen eraginez, eta kasu

gehienak hegoaldeko herrial-
deetan agertzen dira. "Oso
modu negatiboan eragiten du
herri hauen garapenean,
beraz, Medicus Mundi
Gipuzkoatik sentsibilizazio
kanpaina bultzatzen ari gara"
adierazi zuen Gema Hierrok,
GKE horretako garapenerako
hezkuntzako teknikariak,
asteartean emandako pren-
tsaurrekoan. 

Proiektu honek bi ekintza
nagusi izango ditu, alde bate-
tik, aipatutako erakusketa eta
bestetik, gazteak sentsibiliza-
tu nahian, gaur 10:00etatik

13:00etara La primera vez eta
El secreto mejor guardado
laburmetraien emanaldia.
Proiekzioaren ostean, Joseba
Errekaldek, HIESAren aurkako
Harri Beltza taldeko kideak,
hitzaldia eskainiko du, gaz-
teekin solasaldi bat izateko
asmoarekin, eta dituzten
zalantzak, nolabait argitzeko.

Proiektu hau Lasarte-Oria-
ko Udalaren laguntzarekin
gauzatu da herrian eta Medi-
cus Mundik eskerrak eman
nahi izan die hartutako kon-
promisoagatik. "Oso garran-
tzitsua da udalek proiektu

hauetan parte hartzea, iparral-
deko herrialdeetan bizi gare-
nok, hegoaldeko herrialdetan
bizi duten errealitateaz jabetu
gaitezen, eta era berean sen-
tsibilizatu gaitezen" adierazi
zuen Inmaculada Villak,
Medicus Mundi Gipuzkoako
lehendakariak. 

Erakusketa Manuel Lekuo-
na kulturetxeko erakusketa
aretoan ikusgai edukiko
duzue gerturatu nahi duzuen
orok, astelehenetik ostiralera,
arratsaldeko 18:00etatik
21:00etara. Hilabete amaiera
arte izango duzue aukera. •

KIROLA/ 3

ISU Leihoak eta
Aldaz H.K. taldeek
denboraldi
hasiera ezberdina
izan dute

GIZARTEA/ 4

XVII. Osasun
Jardunaldiak
astelehenean
hasiko dira
kulturetxean

GEHIGARRIA

XIV. Lasarte-
Oria Bai! Kros
Herrikoiaren
inguruko
informazioa

Larunbatean
ordua aldatu

behar da,
goizeko

03:00etan
02:00ak 

izango dira



Eskaintza
immobiliarioak
• Pisua salgai Iruran. 3 gela,
komuna, sukaldea eta egongela.
Dena kanpoaldea eta eguzkitsua.
Berogailua eta armairu enpotra-
tuak ditu. Harremanetarako zen-
bakia, 695 785 153.

• Apartamentua salgai Lasarte-
Orian. Egoera onean dago.Toki
lasaian eta berritu berria. Biko-
tearentzat egokia.
Harremanetarako zenbakia, 657
708 866.

• 80 metro karratuko etxea alo-
katzen dut Lasarte-Orian.
Harremanetarako zenbakia, 628
904 130.

• Etxebizitza alokatzen da Sasoe-
ta auzoan. 2 logela ditu eta altza-
riekin dago.Abala eskatzen da.
Harremanetarako zenbakia, 649
526 766.

Salerosketak
• Gurpil-aulki elektrikoa salgai.
Dragon modelokoa. Harremane-
tarako zenbakia, 629 936 420.

• Salgai Golf III 90 c.v.TDI egoera
onean. 1.996 urtekoa da.
Harremanetarako zenbakiak, 660
552 353 edo/eta 653 732 121.

Lan-eskaintzak
• Hilabetean bi astez, 8:00etatik
9:00etara, eta aste betez,
16:30etik 18:00etara, haurrak
ikastolara eraman edo jasotzeko
pertsona baten bila gabiltza.
Harremanetarako zenbakia, 626
614 111.

• 3 urteko haur bat zaintzeko
pertsona bat behar da. 12:00eta-
tik 16:00ak arte inguru.
Harremanetarako zenbakia, 646
645 445.

• Frantseseko klase indibidualak
emateko irakaslea behar da
Lasarte-Orian.
Harremanetarako zenbakia, 699
335 325.

Lan-eskariak
• Pintorea eskaintzen da.Aurre-
kontua konpromezurik gabe.
Harremanetarako 667 610 909
(David) edo
deivid@euskalnet.net.

hau eta bestea

Azoka txikiaZorion-agurrak

Jaiotzak

Luken Garmen-
dia Céspedes,
urriaren 15ean

Aner Mena Benito, urriaren
14ean

Ekaitz Franco Martinez, urriaren 
12an

Markel Iñorbe Clemente, urria-
ren 11ean

Heriotzak

Vicente Molina
Felipe, urriaren
20ean 73 urte
zituela

Osasuna /
Larrialdiak
Osasun Zentroa  . . .943 007960
DYA . . . . . . . . . . . . .943 464622
Gurutze Gorria  . . .943 363953
Udaltzainak  . . . . . . .943 362442
Ertzaintza  . . . . . . . .943 288888
SOS Deiak  . . . . . . .112

Udala
Erregistroa  . . . . . . .943 376055
Euskarako Zerbitzua 943 376184
Kiroldegia  . . . . . . . .943376182
Kulturetxea  . . . . . . .943376181
Bakezko epaitegia  . .943371629
Zerbitzu Sozialak  . .943376179
Zentro Zibikoa  . . . .943363958
KIUB  . . . . . . . . . . . .943361605
Udal euskaltegia  . . .943361621
Obrak eta
zerbitzuak  . . . . . . . .943 376180

Telefonoak

Oharrak jartzeko:

Tel.: 943 366858 • Geltoki 4 • 

txintxarri@ttakun.com www.txintxarri.info 

www.txintxarri.iragarkilaburrak.com

Lander
Zorionak pirata. Muxu
asko familia osoaren
partetik.

Umetzat gaituzte, bai. Erraz
engainatzekoak. Eta gainera
esan egiten digute. Duela
bi aste egunkari salduenean
agertutakoa dugu azken
adibidea. Lasarte agertzen
zen goi-goian, lehenengo
orrialdean. Ez zutabe bat ez
bi ez hiru. Denak. Zutabe
guztiak hartzen zituen
albisteak. Ezin inportantea-
goa, beraz, Lasarte. Ez
Obama ez kristo. Lasarte.
Ejem, eta Usurbil.

Albisteak zera zioen,
"Zubietako errauskailua
zulo batean eraikiko da
paisaian eragindako inpak-
tua saihesteko". "Tximiniak
45 metro izango ditu, baina
5 bakarrik eraikinaren gai-
netik". "Usurbil eta Lasarte-
tik zuhaitzez berritutako
mendi-mazelak baino ez
dira ikusiko". Azpiko
mezua, ezin argiagoa: zuek
lasai, umeak, (ia) ikusten ez
bada (ia) ez da existitzen.

Baina-baina, hauek zer
uste? Alfonbra azpian gor-
detzen dugula etxeko
zaborra? Ohe azpian?
Aulki azpikoetan pega-
pega ezkutatzen ditugula
txikleak? Mahai azpikoetan
sudurreko pilotatxoak?
Ikusten ez direnez...!

Astelehen honetako
Txintxarrin Errauskailuaren
Aurkako Plataformaren ida-
tzia agertzen zen. Engaina-
tuta sentitzen dira. Umeak
bezala tratatuta. Bide
antzuan sartu dituztela.
35.000 sinadura bildu eta...
ezta entzun ere ez diete
egin! Sutara sinadurak! Erre.

Larria da salduenaren
lehenengo orrialdean ume-
tzat hartuta agertzea.
Larriagoa, baina, haiek,
errauskailuaren alde, beren
interesen alde, mota horre-
tako argudioak eraginkor-
tzat hartzea. Zer pentsa
ematen du horrek, ezta?

Neure kabuz

Umetzat gaituzte

Pablo Barrio

Ostirala, 23
Rodriguez, K. Nagusia 42 atzea
Tel.: 943 361774
Larunbata, 24
Gil, Kale Nagusia 24
Tel.: 943 361529
Igandea, 25
Gil, Kale Nagusia 24
Tel.: 943 361529
Astelehena, 26
Gil, Kale Nagusia 24
Tel.: 943 361529
Asteartea, 27
Acha-Orbea, Hipodromo et. 6
Tel.: 943 363549
Asteazkena, 28
Urbistondo, San Frantzisko 1
Tel.: 943 366567
Osteguna, 29
Orue, Jaizkibel plaza 2
Tel.: 943 362652

Guardiak

Oihane
Zorionak eta 4 muxu
haundi etxekoen parte-
tik. Ondo pasa zure
egunean.

Nahia
Zorionak printzesa!
Ondo pasa bostgarren
urtebetetzean.Asko
maite zaitugu sorgintxo!

Axier eta Andoni
Zorionak bikote zuen seigarren urtebetetzean.
Ondo pasa eta zintzo ibili!! Zuen familiaren par-
tetik.

Nora
Zorionak printzesa,
neskatxa ederra egiten
ari zera!!! Tolo, 8 muxu
pottolo!!!

Ander
Zorionak eta muxu
pila-pila bat Iraia eta
Leireren partetik.

Olaia
Zorionak printzesa!!
Lau muxu potolo
amona, aita eta amaren
partetik.

Beñat
23an 13! Zorionak eta
urte askotarako! Lide,
Jone eta gurasoen par-
tetik.



kirola

Larunbata 24

10:00etan, Ostadar-Hernani
(Emakumezkoen KDT F-11)
Michelinen.
11:30ean, Ostadar-Ordizia
(Infantilen Ohorezko maila)
Michelinen.
13:00etan, Ostadar-Hernani
Real Tanger  (I. Jubenila) 
Michelinen.
15:30ean, Ostadar-Amara
Berri  (Emakumezko Erregionala
) Michelinen.
17:15ean, Ostadar-Billabona
(Jubenilen Ohorezko Maila)
Michelinen.

10:00etan, Añorga-Ostadar  
(I. Kadetea) Rezola,Añorgan.
12:00etan, Sanse-Texas Lasar-
tearra  (I. Jubenila) Felix Garin.
16:00etan, Urnieta-Ostadar
(Erregional Gorena) Urnietan.

Igandea 25

09:00etan,Vasconia-Ostadar
(Infantil txikiak) Martutene,
Donostian.
11:00etan, Ostadar-Urola  
(Alebinak) Allurralde,Andoainen.

11:30ean, Hernani-Texas
Lasartearra  (I. Erregionala)
Zubipe, Hernanin.

Igandea 25

10:30ean, Spartak de Obelix-
Reformas Urgull  (III. Maila) 
Ugaldetxo, Oiartzunen.

Ostirala 23

22:00etan, Anoetako Gazte
Asanblada-ISU leihoak  
(Gipuzkoako Liga, I. Maila) 
Abraham Olano kiroldegia,
Anoetan.

Larunbata 24

17:30ean, Aldaz H.K.-Goierri
(Nazional B maila) Kiroldegian.

Larunbata 24

16:00etan, Jalai-Zarautz  
(Gizonezko seniorrak) 
Kiroldegian.

Ostirala 23

20:00etan, Añorga-Intza  
(Eskuz binaka II. Kadetea)
Añorgako frontoian.
20:15ean, Eibar-Intza  
(Eskuz binaka III. Seniorra) 
Astelena, Eibarren.
22:00etan, Zazpi Itturri-Intza
(Eskuz binaka I. Seniorra)
Amezketan.

Igandea 25

Egun osoa, LOKEko Beñat Eli-
zalde eta Usurbilgo judo taldean
dabilen Mikel Ponga lasarteoria-
tarra Gipuzkoako txapelketan
lehiatuko dira Tolosan.

❚ JUDOA ❚

❚ PILOTA ❚

❚ SASKIBALOIA ❚

❚ ARETO-FUTBOLA ❚

❚ FUTBOL 7 ❚

❚ FUTBOLA ❚

Denboraldia hasi berri da eta
areto futboleko lau jardunaldi
besterik ez dira jokatu. Hala
ere, herriko areto futboleko
taldeak egoera ezberdinean
daude. 

ISU Leihoak taldea Gipuz-
koako Ligan partida guztiak
irabazi  ditu eta sailkapeneko
lehenengoa dago. 

Honekin, denboraldi
hasieran bere entrenatzaileak
esandakoa berresten dute,
iazko denboraldiaren antzera
lehenengo postuetan egoteko
lan egingo zutela eta ahal iza-
nez gero, igoera lortu.

Horrela jarraituz gero,
behintzat, lortuko dute helbu-
rua.

Aldaz H.K. taldea, berriz,
taularen azkeneko postuetan
dago Nazional B mailan parti-
da guztiak galdu ondoren.

Denboraldi hasieran argi
zuten Aldazeko jokalariek
aurtengo denboraldi zaila
izango zela. Oscar Garcia
entrenatzaileak aipatu zigun
bezala, maila berrira ohitu eta
aurrean dituzten taldeen
esperientziaren aurka lehia-
tzea gogorra izango zen eta
emaitzak ikusirik horrela da. 

Hala ere, denboraldi asko
geratzen da eta maila horre-
tan mantentzeko ahalegin
guztiak egingo dituzte Alda-
zeko mutilek.

Saskibaloia
Kirolaz aldatuaz, gizonezko
saskibaloi senior taldeak
lehengo astean hasi zuen
denboraldia izena aldaketare-
kin.

Urte askoan bere babesle
izan den Ainhoa tabernak
Jalai tabernari eman dio erre-
leboa eta denboraldi honetan
behintzat izen honekin lehia-
tuko da.

Eta izen aldaketa ez da
gaizki etorri, lehengo asteko
norgehiagokan garaipena
lortu baitzuten lasarteoriata-
rrek Easo Zahar-Mad taldea-
ren aurka, 36-53. •

Areto futboleko taldeek
zorte ezberdina izan dute

❚ ISU Leihoak Gipuzkoako Ligako lehenengo postuan dago
❚ Aldaz H.K. taldeak ez du partidarik irabazi Nazional B mailan

Kiroletako oharrak

Igerileku txikia itxia
Haurtxoekin antolatu diren ige-
riketa ikastaroak baldintza ego-
kietan garatu daitezen,
larunbatetan, goizeko 10:30ak
eta 11:00ak bitartean igerileku
txikia erabiltzaile ororentzat
itxita egongo da.

Ostadar K.F.-ko Loteria
Ostadar Kirol Fundazioak
Gabonetako Loteriako txartelak
ditu salgai.

Bakoitzak 2,5 euro balio ditu
eta horietatik 0,50 euro elkar-
tearentzat dira.

Interesa duenak kirol elkarte-
ko egoitzara hurbiltzea besterik
ez du, Geltoki kaleko 25. zenba-
kira.

Ostadar K.F.-ko ordutegia
Ostadar K.F.-k jakin arazten du,
elkarteko egoitza arratsaldez
soilik dagoela irekia, 16:00etatik
20:00etara.

Kiroletako agenda

ISU Leihoak taldeak 2 eta 1 irabazi zuen igandeko partida. Arg.: Diario Vasco



albisteak

TXINTXARRI

Osasunaren gaineko XVII. Jar-
dunaldiak astelehenean hasi-
ko dira "Alkoholismoaren
gaixotasuna: droga-menpeko-
tasun sozializatua" hitzaldia-
rekin. Bertan Alkoholiko
Anonimoetako kide batek eta
Álvaro Iruin, Osakidetzaren
Ospitalez Kanpoko Osasun
Mentaleko zuzendariak, har-
tuko dute parte.

"Bularreko minbizia" gai
nagusia bihurtuko da urriaren
27an, astearteko hitzaldian.
Bertan, Lurdes Aritziturri dok-
torea eta Katxalin Elkarteko
presidentea den Txaro Beobi-
de izango dira hizlari.

Urriaren 28an, asteazke-
nean, Mª Luz Jauregi, Lasarte-
Oriako Anbulatorioko
zuzendariak eta Rosa Gainza
erizainak zaintzailearen figura
balioesten saiatuko dira "zain-
tzailea zaintzea" izenburupe-
ko hitzaldiarekin. Hizlari
berberenen eskutik, urriaren
29an, ostegunean, koloneko
minbiziari aurre hartzeko zen-
bait jarraibide emango dituz-
te, gaitz horren intzidentzia
diagnostikatzeko eta saiheste-

ko gure udalerrian egiten ari
diren estudioaren harira.

Osasunaren gaineko XVII.
Jardunaldi hauen asmoa gai-
xotasun fisikoak nahiz psiki-
koak iritzi publikora
hurbiltzea eta hausnartzea da.
Horregatik, alkoholismoaren
gaixotasunaz gain, sendotuta-
ko jardunaldi hauen azken
egunean, teknologia berrien-
ganako menpekotasuna, bere-
ziki nerabeengan gero eta
gehiago duen intzidentzia
azalduko da. Drogarik gabeko
adikzio horien adibideak,
internet edo mugikorrak ditu-
gu, eta horien gainean jardun-

go dute Ekintza Desalud,
Gipuzkoako ludopatei lagun-
tzeko elkarteko ordezkaria
den Aurelia Mateo, eta entita-
te horrekin kolaboratzen duen
Beatriz Alonso psikologoa. 

Hitzaldi guzti hauek Lasar-
te-Oriako Udalaren Sanitate-
ko Departamentuak antolatu
duen osasunaren gaineko
XVII. Jardunaldien barruan
aurkituko ditugu. 

Aste guztian zehar, arra-
tsaldeko 19:00etan kulture-
txera hurbiltzen zareten
guztiok aipatutako gai haue-
taz jabetzeko aukera izango
duzue.•

Astelehenean hasiko dira
XVII.Osasun Jardunaldiak

Dantzaz konpainiako Lur Sagar ikuskizuna izango dugu Lasarte-Orian.

❚Astelehenetik ostiralera, egunero hitzaldi bat egongo
da entzungai  Manuel Lekuona Kuturetxean 19:00etan

Lur Sagar gaur
Kulturetxean

Dantzaz Konpainiak eskainiko du
sormen izugarria duen emanaldia
TXINTXARRI

Gaur Lur sagar ekimena iritsi-
ko da Lasarte-Oriara. Ekimen
honek hiztegi freskagarri bat
eskaintzeaz gain, hiru mundu
bereziren giroa adierazteko
fisikaltasun bizia erabiltzen
du dantzaren bitartez. 

Ekitaldi hau Lasarte-Oria
Dantzan 2009, dantza garai-
kideko programazioaren bar-
nean sartuta dago. Hiru
koreografo europarrak mugi-
menduz eta kemenaz eszena-
tokia beteko dute, dantzaren
bertute fisiko eta antzezpenaz
baliatuz.

Dantzaz konpainia sor-
men izugarria duen konpainia
gisa, eragina izan du euskal
eszenan. Landutako progra-
mek, lanketa fisiko ikaragarria
dotoretasun eszeniko harriga-
rriarekin bateratzen dute. 

Parte hartzen duten dan-
tzariak ez dira profesionalak,
ikasle eta amateur-en artean
aurkitzen ditugu. Dantza ikas-
ketak egin, egin dituzte, baina

ez dituzte profesional bilaka-
tzeko ikasketak burutu. Tal-
dean hamar lagun aritzen
dira, une honetan sei neska
eta lau mutil. Adriana Pouse
da zuzendari artistikoa, uru-
guaitarra. Biarritz Balleta
uztea erabaki zuen Dantzaz
Konpainiaz arduratzeko.

Era berean, dantza garaiki-
dearen V. Zirkuitoa iristen da
gaur Lasarte-Oriara. Euskal
Autonomi Erkidegoko antzoki
publikoen sareak antolatu,
Eusko Jaurlaritzak bultzatu eta
Diputazio eta Udal ezberdi-
nen laguntza jaso du zirkuitu
honek.

Bi helburu nagusi ditu;
alde batetik, formato txiki eta
erdiko produkzioak erakuste-
ko espazio egonkorren eska-
sia dela-eta, sektoreko
profesionalek eta zaletuek
dituzten kezkei aterabide bat
ematea, eta bestetik, honela-
ko ikuskizunetara publikoa
erakartzeko antzokiek egiten
duten ahaleginean lagun-
tzea.• 

Jende ugari bildu ohi da kulturetxera hitzaldiak entzutera.

Iritsi da eguna, Lasarte-Oria
Bai! Krosaren eguna. Igan-
dean goizeko 10:30ean hasi
eta ordu betez mila korrikalari
baino gehiago ibiliko dira
gure herriko kaleetan barrena. 

Garaipena lortu edo Beho-
bia-Donostia lasterketa presta-
tzeko asmoa badute ere,
guztiek aurtengo aldaketak
sufritu beharko dituzte. 

Aldaketak
Herrian dauden lanak direla
eta XIV. Kros herrikoiak 300
metro gutxiago izango ditu,
beraz, 10,500 kilometrotako
luzera du aurten.

Honela, irteera eta helmu-
ga Okendo plaza ondotik
Ostadar Kirol Fundazioaren
egoitza aldera aldatu behar
izan dute. 

Era berean, epaileak eta
podioa lekuz aldatu dira.
Podio Tripontzi jangelaren
atearen aurrean egongo da
eta epaileak kirol elkarteko
egoitzan. 

Baina azken aldaketa
hauek ez dira korrikalarien-
tzat hain garrantzitsuak. Ibil-
bidea, berriz, bai. 

Sorpresa ederra eramango
dute korrikalariek igandean.
Kroseko aurkezpenean ibilbi-
de aldaketa egingo zela azpi-
marratu bazen ere, Ostadar
K.F.-tik jakin arazi digutenez,
aurreko urteetako ibilbidera
bueltatzea erabaki da.

Hala ere, honek ere alda-
ketatxoren bat izango du. 

Hurrengo orrialdeetako
mapan ikusi daitekeen beza-
la, Atsobakarreko errotondan
Goiegi aldera egingo da eta
hortik Martin Berasategira;
malda jaitsi eta tunela pasa
ostean, eskubira egingo da
Beko kaletik barrena; Osasun
zentro berriaren parean ezke-
rretara hartuko da, Kale Nagu-
siko rotonda berria zeharkatu
eta bertan ibilbide zaharra
hartuko dute berriro ere parte
hartzaileek.

Ostadarreko arduradunek
adierazi digutenez, “lehengo
asteko erabakia izan da,
lehengo urteko ibilbidera
bueltatzea.”

Era berean, Goiegi eta
Zubieta bideko egoera dela
eta, gurpildunen lasterketa
bertan behera geratu da. 

Honetaz gain, antolakun-
tzako arduradunek jakin arazi
nahi dute, Goiegiko zatian
zorua ederki dagoela korritze-
ko, ez ordea Zubietako bidea. 

Asfaltatzeko prest badago
ere, estoldako hartuneek ara-
zoak sor ditzakete. Hala ere,
antolatzaileek piboteak jarri-
ko dituzte parte hartzaileek
hauek non dauden jakin
dezaten.

Beste aldaketetako bat sari
banaketa ekitaldian dago. 

Beste edizioetan Kros txi-
kiaren ostean egin ohi zen,
baina aurten hau hasi aurretik
egingo da. “Txipak horretara-
ko aukera ematen digu eta
modu honetan irabazleek ez
dute horrenbeste denbora
itxaron beharko. Kanpokoen-
tzat batzuetan gehiegizkoa
zen,” aipatu zuten antolatzai-
leek kroseko aurkezpenean.

Honetaz gain, korrikala-
rien kopurua 1300era murriz-
tu dute antolatzaileek.

Lasarte-Oria Bai! Krosa
Gipuzkoa mailan egiten den
jendetsuenetarikoa da. 

Azkeneko urteetan 1200
korrikalarien muga gaindutu
da, errekorra 2006an izan
zen, 1363 parte-hartzaileekin. 

Antolatzaileek ordea, ez
dute erraza ikusten, beste las-

terketa batzuk baitaude aste-
buru horretan, Donibane Loi-
tzune lasterketa egun horretan
bertan, esate baterako.

Oraingoz, antolatzaileen
kalkuluen arabera, 600 per-
tsonek eman dute izena, igan-
dera arte denbora dago
oraindik. Bihar Ostadarreko
egoitzan egin dezakezu
11:00etatik 13:00etara edo
igandean bertan Michelingo
kirol gunean.

Baina ez ahaztu kopurua
mugatu dela eta igandean egi-
nez gero, 15 euro ordaindu
behar direla. Beraz, mugi
zaite! 

Azkenik, izena emateko
orduan ematen den kamiseta-
ren aldaketa dago. Orain arte,
kotoizko kamiseta zen, aurten
teknikoa da, diseinu berria du
eta koloreagatik gauetan
korrika egiten dutenentzat
aproposa.

Kontuan izan
Baina, gauza hauetaz guztie-
taz gain, badaude korrikalarik
kontuan hartu beharreko
beste puntu batzuk ere.

Batetik, larunbatetik igan-
dera egiten den ordu aldake-
ta, gaueko 3:00etan 2:00ak
dira. 

Urteak dira Krosa eta ordu
aldaketa asteburu berean egi-
ten direna eta ordua atzera-
tzen ez duen norbait dago
beti. Ondorioz, ordu bete
lehenago iristen da Micheli-
nera. 

Ordu bete hori deskantsa-
tzeko aproposa da. Ea nor
den aurten lehenago iristen
dena!!!!

Bestetik, txipa eskuratzeko
ordutegia 9:00etatik 10:15era
da. Kirol Guneko, Michelingo
frontoian egiten da eta behar-
beharrezkoa da dortsala aur-
keztea. Dortsala aurkezten ez
duenak ez du txipik izango.

Lasarte-Oria Bai! Kroserako guztia prest
❚ Kroseko aurkezpenean ibilbide aldaketak aurkeztu baziren ere, aurreko urteetako
ibilbidea egingo da ❚ Kros txikian ere, ibilbide aldaketa eta harrera gune berria daude

erreportajea

Aldaketa ugari egon diren arren, guztia prest dago iganderako. Hasierako txistu-hotsa jo eta guztia martxan jarriko da.

Kontuan izan, larunbatean ordu
aldaketa dagoela, ordu bat gehiago
dago lo egiteko, eta dortsala erakutsi

behar dela txipa eskuratzeko

Gainera, urtero moduan,
lasterketa amaitzean ura
emango zaie partehartzaileei
eta honetaz gain, postu bat
egongo da, non fruta eta fres-
kagarriak egongo diren korri-
kalarientzat.

Honetaz gain, kirol gunee-
tako instalazioak erabiltzeko
aukera dute partehartzaile
guztiek eta hainbat opariren
zozketan parte hartuko dute
ere.

Kros txikia
Eguerdian, 12:00etan puntu
puntuan, Kros Txikiaren IX.
Edizioaren txanda izango da. 

Bost eta hamalau urte arte-
ko 800 korrikalariren lasterke-
ta zirkuitua Geltoki eta Uistin
kalea izango dira.

Sei mailatan banatuak eta
adinaren arabera, etxeko txi-
kiek 100, 150, 400, 800 eta
1200 metroko ibilbideak
osatu beharko dituzte.

Umeen lasterketak ere
aldaketak izango ditu aurten
ibilbidean, baita umeak era-
mateko lekuan ere. 

Irudian ikusi daitekeen
bezala, 2002 eta 2004 urte

artean jaiotakoek, aurreko
urteetan bezala Landaberri
DBHko eraikinaren aurrean
dute harrera gunea.

Beste talde guztien harrera
gunea, hau da, 2001 urtetik
1994ra jaiotakoena lekuz
aldatu da. Aurten Michelingo
kirol gunean bilduko dira
guztiak.

Antolatzaileek eskertuko
lukete, 11:30etan haur guztiak
bere harrera gunean egotea. 

Era honetara, taldeak anto-
latzeko denbora egongo da
eta, ondorioz, lasterketak era
azkarrean egin ahalko dira.

Harrera gunetik irteera
punturako bidea begiraleen
laguntzaz egingo dute. 

Ibilbideari dagokionez,
helmuga eta irteera, 1994-
2001 urte arteko haurren
kasuan, Ostadarreko egoitza
aurrean egongo da. 

Ondorioz, aurreko urtee-
tan, txikien lasterketak
Manuel Lekuona Kultur etxe-
tik Okendora egiten baziren
ere, aurtegoan hauen noran-
tza aldatu da. 

Era berean, irteera puntuak
ere aldatu dira. 2004 urtean
jaiotako haurrek Correos
parean dute irteera eta 2003
eta 2002 urteetakoek Goxogi
ondoan. Beste haur guztiak,
arestian aipatu bezala, helduen
Kroseko irteeratik aterako dira.

Ibilbide honek ere aldake-
tak izan ditu norantzan.
Beraz, haurrek lasterketari
hasiera eman eta eskubira
egingo dute Blas de Lezo kale-
ra, jarraian ezkerrera hartu eta
Uistin kaletik barrena Hipo-
dromo Etorbidera egiteko, ber-
tan metro batzuk korritu eta
berriro ezkerrera egin beharko
dute Geltoki kalea hartu eta
kale honen bukaeran dagoen
helmugara iristeko.

Adinaren arabera, bira bat,
2 edo 3 bira egingo dizkiote
ibilbideari, laguntzaileekin
eta azkeneko metroetan
esprinta egingo dute irabazlea
erabakitzeko.

Hau guztia, ederki ikus
daiteke, goian dagoen irudian.

Haurren izena emateko
azken eguna, helduen kasuan
bezala igandean izango da.
Ordutegi eta leku berdinetan
egin ahalko da. 

Izena ematearekin batera
antolatzaileeek kamiseta eta
galtzerdiak emango zaizkie.
Lasterketa egunean, berriz,
domina egongo da guztien-
tzat, baita edateko jogurta ere.

Baina azkeneko eguna iza-
nik, antolatzaileek jakin araz-
ten dute, adinaren arabera, ez
dela ziurra dortsala egoterik,
ezta guztien tamainako kami-
seta eta galtzerdiak ere. • 

erreportajea

Kros txikiko ibilbidea

Ahalegin guztiak egingo dituzte etxeko txikiek IX. kros txikian garaile izateko.

Antolatzaileek
haurrak

11:30rako
dagokien
harrera

gunean egotea
eskatzen dute

Jon ALTUNA

Maratoi korrikalarien
artean nahiko zabal-
dua da trocanteritis-

a. Mokorra eta izterreko femur
hezurra lotzen diren puntua
hazita, oso lesio mingarria da.
Duela bospasei hilabete hasi
zen Eulogio de la Serna izter
gaineko minarekin eta ez du
azken hilabeteotan korrika egi-
terik izan, eta hori da hain
juxtu gusturen egiten duena. 

29 aldiz bukatu du Zabale-
ta auzoko korrikalariak Beho-
bia-Donostia proba, bere
lasterketa kuttuna: Hainbat
urtetako parentesiaren ondo-
ren, 1979an, berriro lasterketa
martxan jarri zenetik 2007ko
azarora bitartean urtero urtero
bukatu zuen kalerik egin gabe.
Emazteak sarri esaten zion
uzteko eta urte horretakoa
azkena izango zela erabaki
zuen. Ia 75 urte zituen.

Egin zuen denborarik
onena ordu bete eta erdi izan
da, baina horri ez dio garran-
tzirik ematen Eulogiok: “Kon-
tua ez da denbora ona edo
txarra egitea, garrantzitsua iris-
tea eta ondo iristea da. Indar-
tsu eta lasai, karreran gozatu
ondoren”. Bera kirolzalea izan
da betidanik, baina aitortzen
du “gogorra” dela: “segi eta
segi egin behar da kirolean eta
ehuneko 90ak utzi egiten du.

Ez dute agoantatzen. Edozein
kiroletan ondo iristeko saiatu
egin behar da. Pena ematen
dit batzuk nola iristen diren
ikusteak. Nik gero bazkaria
prestatzen nuen: etxean dutxa-
tu eta Intzara bazkaltzera”.

Hiru maratoi
Behobia-Donostia probak egi-
ten hasi aurretik Donostiako
maratoia korritu zuen hiru
aldiz. “Antton Nogueras Urkiko
arraunlaria laguna nuen, bera
ikustera joan nintzen eta esan
nion: zuk lasterka egiten duzu
eta nik ez? ba prestatu egingo
naiz”. Horrela hiru maratoi
bukatu zituen, azkarrena hiru
ordu eta 44 minutuan. Lauga-
rrenean erretiratu egin zen 30.
kilometroan tendinitisarekin.
Jada Behobia-Donostia mar-
txan zen eta nahiago zuen: “42
kilometro asko dira, indar han-
dia behar da, entrenamendu
zorrotzak egin behar dira,...
maratoia serioa da. Behobia,
aldiz, beste istorio bat. Baina
honetarako ere entrenatu beha-
rra zegoen, ez sofritzeko”. 

Asko miresten du Behobia-
Donostia Eulogiok: “oso proba
polita da, ikusleek 10 bat mere-
zi dute asko animatzen dute
eta. Ez dut sekula horrelakorik
ikusi. Ateratzen zarenetik hasi
eta helmugara iritsi bitartean
etengabe da jendea animatzen,
milaka eta milaka ikusle”.

Aurten pena handia du
ezin duelako Lasarte-Oriako
Krosean parte hartu. 1996tik
urtero bukatu du baina argi
dauka ondo egon behar duela
ateratzeko: “arazoren bat  bal-

din badaukat ez naiz aterako”
esan zigun duela bi aste eta
masajista zein medikuekin ibili
bada ere azken egunotan
baieztatu da bere susmo txarra
eta ez da aterako.

Medikua bera ere harrituta
utzi zuen adina esandakoan,
ez dirudi 76 urte dituenik. Tro-
canteritis-a alde batera utziz
gero, dena oso ondo omen
dauka. Oso triste zen aste
honetan ezin duelako parte
hartu: “Ez dut pentsatu ere
egin nahi. Gainera ez dut uler-
tzen nola gertatu zaidan. Bizi-
tza osoan ez dut lesiorik izan.
Fisikoki ondo nago, iaz ere 55
minutuan bukatu genuen”. 

“Medikuak esan zidan
“Eulogio pazientzia” behin eta
berriz, “ez ibili arinegi, pazien-
tzia”. Jakina, egonezina da, oso
urduria naiz, ipurterrea,...”
Baina erretiratzean ez du pen-
tsatzen: “gustukoa dut eta egun
batetik bestera utzi? sekula”. 

Memorian ez du lesiorik
eta gogoan du behin Martin
Berasategi sukaldariarekin
korrika egin zuela Lasarteko I
Kros herrikoian. “Oso korrika-
lari ona zen, Martinek irabazi
zuen bere mailako lasterketa”. 

Omenaldia
Krosean omendua izan zen iaz
Eulogio de la Serna eta hunki-
tu ere egiten da. “Espero ez
nuen zerbait izan zen. Aurkez-
penera joateko esan zidaten
eta han nengoela esan zuten
omenaldi bat egingo zidatela.
Ilusio handia egin zidan, lehe-
nengo omenaldia zen, herrian
bertan... Jende asko elkartu
zen, oso pozgarria izan zen
eta jarraitzeko indarra eman
zidan, jendeak maite nau”... 

Lasterketa eguneko oroitza-
pen polita dauka: “izugarria
izan zen, bat zenbakia jarri
zidaten eta denak “Eulogio,
Eulogio” oihuka. Bihotz piska
bat duenari hori betiko hor
geratzen zaio. Denek esaten
zidaten zerbait, “mutil koskor”

“Pena dut aurten ezin dudalako atera”
❚ Zabaletako korrikalariak, gerriko minez, ezin du parte hartu ❚ Behobia-Donostia proba
29 aldiz segidan bukatu zuen ❚ Maratoia prestatzen hasi zen lagun bat lasterka ikustean

elkarrizketa

Hainbat txapel, garaikur, opari eta argazki dauzka Zabaletako bere txokoan.

Eulogio De la Sernak ez du aurten Lasarte-Oriako
Krosean parte hartzerik izango. Gogoz kontra baina
gerri inguruan duen minak ez dio aukerarik eman. Ibili
da azken asteotan masajista eta medikuekin baina ez
ateratzeko esan diote eta pena handia du eskarmentu
handiko korrikalariak. Santos Uribe bere laguna
aterako da eta hura animatuko duela esan digu.

Eulogio de la Serna Korrikalaria

29 aldiz egin du bere lasterketa
kuttuna: Behobia-Donostia proba

1979tik 2007ra bitartean urtero 
“



deitzen zidaten, Santio bidea
egin nuenean ere horrela dei-
tzen zidaten, “el chaval”.

Santio Bidea
Bi aldiz egin du Santio Bidea
Orreagatik Compostelara.
“Duela 13-14 urte, bizikletan, 8
egunetan egin nuen, eta duela
10 bat urte, oinez, 24 egune-
tan. Bietan oso ondo ibili nin-
tzen”. Korrika egingo zenuen?
“Ez korrikarik egin gabe eta
bizkarrean kazuelarekin burutu
nuen”. Lagun onak egin zituen,
Eulogiok kontatu digunez, egu-
nero otordua prestatzen zien
lagun berriei eta hauek denei
esaten omen zien: “hor datoz
euskaldunak, ikusiko duzue
sukaldean sartzen direnean
zein usain goxoa egongo den.” 

Sukaldean saltsan aritzea
gustuko du eta jarduten da
Intza elkartean edo Zabaletako
plazan duen Txokoan, festaren
bat denean, Korrika iristean
edo beste edozein aitzakiare-
kin. Aurten, Korrikaren lekukoa
eraman zuen: “Bai eta bi aldiz
gainera. Lehenengo Zabaleta
auzoan eta gero behean Intza

elkartearena. Korrikako antola-
tzaileak ere harrituta ziren”. 

Ondo gogoratzen du Korri-
kan beti egin dituela hainbat
kilometro: “Lehenengo urtetan
asko. Behin gauez Andoainen
hartu nuen lekukoa eta Lasarte-
raino etorri nintzen”. 

Atletismoa beretzat zer izan
den galdetuta, garai batetako
parrandetaz gogoratu da: “Nire
bizitza izan da. Garai batean
sekulako parrandak egiten
genituen, ostiralero elkartera
joaten ginen afaltzera, a tope,
ardo basoak goraino betetzen
genituen, purutxoak erre,...”
Korrika hastean utzi zuen hori:
“Zer erremedio!, 22:30etarako
ohera, badakit goizean entre-
natzea askoz ere hobea dela
eta” esan digu irribarretsu.
Orain otorduetan bakarrik eda-
ten du ardo baxo-erdiren bat. 

Kirola sutsuki defenditzen
du: “Ona da. Ni nahiko
parrandazalea izan nintzen eta
kirolari esker ondo nago. Gutxi
izango dira 76 urterekin ni
bezain ongi daudenak. Ez naiz
geldirik egoten. Hara eta hona
nabil”. Kirola eta parranda

alderatu egiten ditu: “Maratoie-
tan, han eta hemen, zebilen
lagun bat orain errenka dabil.
Kirola ardoa bezalakoa da,
mozkortzen baldin bazara,...
denak dauka bere neurria.”

Asma sendatu
Betidanik izan da atletismo
zale. Lasarteko Krosa ikustera
aspaldi etortzen zen hipodro-
mora, “Donostiatik oinez”.
“Atletismoa beti gustatu izan
zait, futbolean eta pilotan ere
ondo egiten nuen, baina asma
neukan, itsasertzean bizi nin-
tzen eta askotan izaten nuen
ito-larria. Hona bizitzera etorri
eta ez dakit itsasoa, hezetasu-
na, kresala edo zer zen, baina
han ito egiten nintzen eta
hemen ez. Laugarren pisuan
bizi ziren aiton-amonak Egian
eta askotan anaiak bizkar gai-
nean igo behar izaten ninduen.
Orain lagunek ikusi eta harritu-
ta geratzen dira aldaketarekin”
kontatu digu. 

Laguna korrika ikusi eta
bera ere hasi zenetik, ia egune-
ro entrenatu du urtetan gutxie-
nez 40 bat minutu. “Gero
luzamenduak gimnasioan eta
elkartera, kafea eztiarekin
hartu, fruta jan, erosketak egin
eta berriz etxera. Nik ere pres-
tatzen dut bazkaria, eta arra-
tsaldean atseden hartu”. Garai
batean Lasartetik Tolosaraino
joan etorria egiten zuen entre-
natzeko. “Orain ezin izango
litzateke. Hemen ere ibiltzen
nintzen, Zabaletatik atera,
Santa Barbarara igo, eta buelta.
Badakizu zelako aldapak dau-
den”. Orduan urtean 1.600-
1.700 km. inguru egiten zituen. 

Lanean ari zenean arratsal-
deko lauetarako libre izaten
zen eta Michelinera joaten zen
entrenatzera: “orduan ez zego-
en polikiroldegirik. Behin
zelaiari 50 itzuli eman nizkion.
Nik uste errekorra daukadala.
Gero suertez 54 urterekin hartu
nuen erretiroa eta ordutik ez

naiz geldirik egon”. 
Lasarteartuta badago ere

donostiarra da izatez: “Altzan
jaio nintzen 1933an. Gurasoak
Medina del Campokoak ziren,
Valladolidekoak. Aitak trenetan
lan egiten zuen eta amak Her-
nanin gaileta fabrika batean.
Aiton amonak etorri ziren Her-
nanira bizitzera. Aitonak ere
Renfen egin zuen lan. Lasartera
ezkondu nintzen; emaztearen
amak, Oñatikoa zen, ez zekien
gazteleraz. Euskaraz egiten
zuen bakarrik. Nik ez nuen
ikasi, nahikoa nuen lan egitea-
rekin. Baina bai, daukadan
pena handiena hori da. Nire
alabak eta bilobek egiten dute,
noski. 9 eta 13 urte dituzte”.

Segituan bertakotu zen
Lasarte-Oriako bizitzan eta
Zabaletako proba mistoan urte-
tan atera da, “herri erdia etor-
tzen zen ikustera” kontatzen
du pozik, eta herriko Triatloie-
tan ere parte hartu zuen: “Hiru
egin ziren eta batean beterano-
en mailako saria jaso nuen.
Igeri egiten genuen 500en bat
metro, gero korrika 7 bat kilo-
metro eta 20-25 bizikletan.
Egin egin behar ziren, eh?”.

Santos Uribe
Lagun asko ditu Eulogiok
Zabaleta auzoan, bat Santos
Uribe kirolaria: “lagun on eta
korrikalari on bat da” dio
berak. Askotan atera dira
elkarrekin korrika, adin bera
daukate, baina bere ustez
desberdin jardun dute. “Txa-
pelketa askotan izan da San-
tos eta hori gogorra da. Esan
bezala kiro lari handia da, eta
pertsona bezala ere handia”. 

Eulogio bera aldiz ez da
sekula federatuta izan. “Horrek
beste bete behar batzuk eska-
tzen dizkizu eta. Gainera bate-
ra eta bestera dabiltza. Nik uste
egin dudanarekin nahikoa
dela. Oso pozik nago izan
dudan bizitzarekin. Gustukoa
dut eta gustura aritu naiz”.  •

Iazko krosa izugarria izan zen,
denak “Eulogio” oihuka. Bihotza

duenari hori betiko geratzen zaio 

Zabaletako jai batzordeak
bertso bat eskaini zien Eulogio
de la Serna eta Santos
Uriberi euren omenaldian:

Korritzea askorentzat
izan ohi da astuna
izerdia muxutruk
ote zentzuduna?
Zaldirik izan gabe
bikote zalduna
herriak txalotzen du 
zuen lan txukuna
eta guk zuen irri
ta zintzotasuna 

“

Parrandazalea nintzen eta 
kirolari esker ondo nago. Gutxi

dira 76 urtekin hain ongi daudenak
“

Eulogio de la Sernak eraman zuen bat zenbakia iazko Krosean. Helmugara iritsi zen unea ageri da irudian.

Jon ALTUNA

Kroseko talde-eskoba zarete,
zer da kirola edo show-a?
Nik esango nuke kirola dela,
show-a baino. Baina egia da
hasieran showa egiten genuela
krosa bultzatzeko, beraz show-
tik ere zerbait izango du azken
finean. Gu ondo pasatzera joa-
ten gara krosera, ez gara joaten
markak egitera. 

Beti egon gara kirolari lotu-
ta, futbolean, palan, korrika...
denetan ibili gara pixka bat. Eta
halako batean, esan genuen,
zergatik ez gara ateratzen kro-
sean azkenak eskoba moduan?
Inori ez zaio gustatzen azkena
iristea, ba orduan gu izango
gara azkenak.

Krosa sortu zenean izan al zen?
Krosa sortu eta bigarren urtean.
Lehendabiziko urtean normal
atera ginen, baina ez ginen
prestatu errekorra egiteko, eh!
Orduan, orain dela 15-20 bat
urte, Behobia-Donostia proban
ateratzen ginen eta iparralde-
koek zeinen ongi pasatzen
zuten ikusten genuen. Gogoan
dut haiek korrika egitera baina
ondo pasatzera joaten zirela,
mozorrotuta, kuadrilan... Ez
ziren markak egitera joaten. 

Gure koadrilla beti egon da
Ostadarren sartuta. Beraz Osta-
darri laguntzeko eta kirola bul-

tzatzeko ideiarekin erratzarekin
ateratzea erabaki genuen.
Hasieran, pentsatu genuen
peluka bat jantzi eta bata bate-
kin ateratzea jendeak ez eza-
gutzeko, baina gerora, beroa
zela eta peluka baztertzen joan
ginen. Azken urteetan jada
ezagutzen gaituzte. 

Urtero aldatu duzue mozorroa...
Normalean mozorrotzeko gai
bat hartu dugu: aurten zer
geratu da? Ba hau edo bestea
eta konplikatu gabe prestatzen
dugu. Pailazoek Udalarekin
arazoa izan zutenean pailazoz
atera ginen, edo errausketaren
gaia atera zenean horretaz.

Dena den beti ez duzue jantzi
erosoa aukeratu. Buruhaundie-
kin nola ibili zineten?
Ba gaizki... azkenean 10 kilo-
metro dira, 10 t'erdi eta jada
guk 50 urte ditugu. Kontua txo-
roarena egitea da, gurea ez da
kirola egitea, baina azkenean
10 kilometro egin behar dira.

Arrastaka ibiltzen al da jendea
10 kilometro ziztrin egiteko?
Batzuk justu-justu iristen dira.
Baina, gu animatzen joaten
gara atzetik, “lasai, gu joango
gara azkenak”. Gure atzetik ez
da inor joaten. Gu katxondeo-
an aritzen gara atzean, baina
gu ere jota gaude. 

Entrenatzen al duzue?
Pixkatxo bat. 

Zenbat lagun ateratzen zarete?
Lehen koadrilakoak ateratzen
ginen, baina pixkanaka batzuk
utzi egin dute: batek edariaren-

gatik, besteak pisuarengatik...
orain beste batzuk ateratzen
dira gurekin, lagunak, koadrila-
ko baten anaia,... Batzuk lehen
ondo ibiltzen ziren, baina adi-
nean aurrera doaz, eta orain
gurekin aterako dira, ondo

pasatzen dugu eta. Gero baz-
kaltzera joaten gara denok.
Batzuk korrika egiten dugu eta
besteek bazkaria prestatu.

Eta noiz arte aterako zarete
ateratzen zaretenak?
Beste urte batzuk bai. Ahal
dugun bitartean... Nik gu beza-
lako talde gehiago ateratzea
bultzatuko nuke, ez bakarrik
atzealdean, erdi parean ere
badaukate joaterik, adibidez
Ostadarreko talde bat, ondo
pasatzera, ez kristoren markak
egitera. Markak egitea ondo
dago, baina azken finean kros
herrikoia da, herriko ahalik eta
jende gehienak parte hartu
behar du eta joaten denak,
ondo pasatu. Ze interesatzen
zaigu bizilagunak zein denbo-
ra egin duen?

Nola animatzen dituzue larri
doaztenak? 
Ez ditugu bakean uzten, baina
norbaitek ezin badu DYAren
anbulantzian sartzen dugu.
Denetarik egiten dugu.

Zenbat denboran egiten ditu-
zue 10 kilometroak?
Ordu bete eta hogei minutu
inguru. Korrika, baina oso man-
tso joaten gara, ia-ia oinez.
Azkenean, zubiaren inguruan,
ezin dutenak baldin badira,
jada oinez joaten gara. •

“Ondo pasatzera goaz, ez marka egitera”
❚ Ikusle asko azken korrikalari katxondoak pasa zain izaten da ❚ Mozorrotuta joaten da
taldea ezinean dabiltzanak animatuz  ❚ Oso mantso joaten dira, ia-ia oinez, 10 km.tan
Kroseko elementu adierazgarrienetarikoa bihurtu da
parte hartzaile guztien atzetik joaten den korrikalari
koadrilla. Mozorrotu eta erratzak aldean dituztela
egiten dituzte lasterketako 10 kilometroak. Baina
euren ustez azkenak ez dira erratzarekin bildu
beharreko zaborra, animatu behar diren parte
hartzaileak baizik, “dena ez da irabaztea eta marka
lortzea” diote kirola umore onarekin lotzen duten
herritar hauek. “Batzuk denbora ona egitera joaten
dira; ba gu ondo pasatzera. Hori da garrantzitsuena”.
Ikusle asko egoten dira lasterketaren isatsaren zain.

Eskoba-koadrillak mozorrotuta egiten ditu 10 kilometroak.

LASTERKETAREN AURRETIK
Lasterketa eguna iritsi baino lehen beharrezkoa da
entrenamendu minimo bat burutua izatea. Honek
gutxieneko aste kopuru bat entrenatzea eskatzen du.
6 aste inguruan egon daiteke gutxieneko hori, astean
3-4 bat egunez entrenatuz (helburua krosa bukatzea
baldin bada, bestelako errendimendu helburuek
beste entrenamendu maila bat eskatzen dute). Gure
web orrian (www.indartuz.com) entrenamendu oro-
kor batzuk jaitsi ditzakezue.

Azken asteko elikadura batez ere karbohidratoe-
tan oinarritu. Lasterketan zehar erabiliko dugun
energi iturri nagusia glukogenoa izango da, eta hau
elikagaietako karbohidratoetatik eratortzen da.
Beraz, garrantzitsua izango da lasterketa egunean
gure gihar eta gibeleko glukogeno depositoak ahalik
eta beteen egotea. Honelako elikagaiak ugari dira:
pasta, patatak, arroza...

LASTERKETAN ZEHAR
Ongi hidratatu. Gure gorputza lasterka aritu ahala
berotuz joaten da. Bero hori kanpora ateratzeko
izerdia erabiltzen dugu, baina prozesu horretan liki-
do ugari galtzen dugu. Gure gorputzak barneko
beroa kanporatzen jarraitu dezan oso garrantzitsua
da behar adina likido eskuragarri izatea. Likido hori
guk eman behar diogu. Beraz, ibilbidean topatu
ditzakezuen anoa puntuetan edaria hartu.

Nekeari aurre egiteko moduak. Edozein mailatan
lehiatzen dugula ere beti izan ohi dira momentu txa-
rrak lasterketa batean zehar. Momentu horiei aurre
egiteko aukeretako bat sentimenduak gorputzaren
barnetik kanpora desbideratzea izaten da, adibidez,
karreterako marretan fijatuz eta gure abiaduraren
arabera egiten dituen aldaketetan zentratuz, helburu
fisiko labur eta errazak jarriz ( orain han aurreko
farolaraino, orain han aurreko kurbaraino, ...)

Hustualdia. Nahiz eta distantzia honetako lasterke-
tetan maratoian bezainbeste gertatzen ez den, espe-
rientzia edo entrenamendu gutxien daukatenek
momentu zehatz batean bapateko energi falta somatu
dezakete. Egoera horrek lasterkaria erritmo askoz ere
mantsoagoan joatera behartzen du. Egoera hau gorpu-
tzeko glukogeno erreserbak bukatu izanaren ondorioz
ematen da eta berau ekiditeko, garrantzitsua da azken
astean depositoak ondo betetzea eta baita lasterketan
zehar edari edo gel karbohidratodunak hartzea.

LASTERKETAREN ONDOREN
Lasterketaren ondoren lasterketan galdutako ele-
mentuak berreskuratu behar ditugu. Amaitu ondo-
rengo lehen ordu erdian gorputza rehidratatu behar
da eta agortutako glukogeno depositoak berrosatzen
hasi behar da. Beraz lehen ordu erdi horretan jan
eta edan. Normalean lasterketa baten ondorengo
lehen otorduak karbohidratoetan aberatsa izan
behar du eta ondorengo otorduetan proteinak eta
grasak izango dira nagusi (normalean gauean).

Lasterketaren ondoren luzaketa ariketak burutu,
lasai, lasterketan atera diren beste lagunekin sola-
sean zauden bitartean. Zure giharrek lasterketaren
aurretik zuten neurrira itzuli behar dute

Gozatu lasterketaz eta jai giroaz! Animo! 

Kros-erako aholkuak
H o n a  h e m e n  d a t o r r e n  u r r i a r e n  2 6 ko

Indartuz, Prestakuntza Fisikoa | Fisioterapia | Elikadura | Kirol Medikuntza 

gomendioak

Ongi hidratatu
lasterketan zehar.

Kirolariaren gorputza
berotu egiten da proban,
izerditzean likido ugari
galtzen dugu eta oso
garrantzitsua da
ibilbidean behar adina
edari hartzea 

Indartuz, besteak beste, Prestakuntza
Fisikoa, Fisioterapia, Elikadura eta
Kirol Medikuntza alorrak jorratzen
dituen elkarteak zenbait aholku luzatu
ditu urriaren 25ean Lasarte-Oria Bai!
Kros herrikoia-n parte hartzeko
asmoa dutenentzat.

“

Egunero
Erakusketa
ISLA BISUALAK izeneko erakus-
keta. Oscar Pozosen argaz-
kiak. Jalgin, egun osoan.

Erakusketa
HIESARI BURUZko erakusketa
Medicus Mundi erakundearen
eskutik. Kulturetxean,
18:00etatik 21:00etara.

Ostirala, 23
Zinea
HIESARI BURUZko bi laburmetrai
eskainiko die Medicus Mundi
erakundeak DBH4 eta batxiler-
goko gazteei eta ondoren sola-
saldia egongo da Joseba
Errekalderekin. Kulturetxeko
hitzaldi aretoan, 10:00etan.

Dantza
LASARTE-ORIA DANTZAN 2009
egitasmoaren barruan, Biarri-
tzeko Ballet Juniorreko Dan-
tzaz taldeak LUR SAGAR

emanaldia eskainiko du. Hiru
koreografo ezberdinen lana
erakutsiko dute, Fútil, Jaar
Eden: Edeneko ibaia eta Earth
apples edo Lur sagarrak.

Larunbata, 24
Antzerkia
ZYRANO haurrentzako antzerkia
Gorakada taldearen eskutik.
Sarrera, 3,15 euro. Kulture-
txean, 18:00etan, EUSKARAZ

Igandea, 25
Zinea
ICE AGE 3 haurrentzako filma
ikusgai. Sarrera, 3,15 euro.
Manuel Lekuona kulture-
txean, 17:00etan, GAZTELANIAZ

Astelehena, 26
Ipuin-kontalaria
PELLO AÑORGA ipuin-kontala-
riaren Ipuinaren ordua saioa
4, 5, eta 6 urteko haurrentzat.
Kulturetxeko haurren liburute-
gian, 18:00etan, EUSKARAZ

Osteguna, 29
Zinea
AKELARRE filma ikusgai.
Manuel Lekuona kulture-
txean, 17:30ean.

Ostirala, 30
Kontzertua
SAMBA BRASIL taldearen ema-
naldia. Samba, bossa... Jorra-
tzen du talde honek.
Kulturetxeko kafetegian,
20:00etan.

Larunbata, 31
Antzerkia
LA VENGANZA DE LA PETRA

antzezlana H.H.I.ko Lan eta
Lan Beti Lan antzerki taldea-
ren eskutik. Sarrera, 2 euro.
Kulturetxean, 19:30ean.
GAZTELANIAZ

Oriatarren eskertza
Oriatarren bazkaria antola-
tzen ibili zirenak eskerrak
eman nahi dizkiete beraiekin
elkarlanean aritu zirenei, hala
nola Pilar Catalina sopranoa-
ri; Amaia Dorronsoro organis-
tari; Aburuza dendari;
Urnietako Edurne loredenda-
ri; Billabonako Solano Eskola-
ko trikitilariei; Txitxardin
Beltxa jatetxeari eta bertako
sukaldari eta zerbitzariei
emandako bazkari goxoagatik
eta azkenik komunikabideei.

Meza Zumaburuko elizan
Maria Auxiliadora elkarteak,
kurtsoari hasiera emanez,
Eukaristiaren hileroko ospaki-
zunera gonbitea luzatu nahi
die herritarrei. Meza Arantza-
zuko Amaren elizan izango
da gaur bertan, 17:00etan.

Akatsak zuzentzen
Asteleheneko zenbakiko kon-
trazalean, Semblante Andaluz
elkarteko Aste Kulturalari
buruzko titularren eta albis-
tean akatsa zegoen. VI. Aste
Kulturala burutu zela zioen
arren, Semblante Andaluzek
ekimen hori antolatzen duen
VII. Edizioa da aurtengoa.

Etxeraten elkarretaratzea
Hileko azken ostiralero bezala,
Lasarte-Oriako Etxeratek kon-
tzentrazioa egingo du 20:00etan
Udaletxearen aurrean eta deial-
dia luzatu nahi die herritar guz-
tiei parte hartu dezaten.

Burunzpeko Loteria
Sasoeta-Zumaburu herri ikaste-
txeko Burunzpe Guraso Elkar-
teak salgai dauka dagoeneko
Gabonetako loteria. Eskuratzeko
elkartetik pasa daiteke asteazke-
netan 15:00etatik 16:30era.

Txokotako argazkiak
Uztaila eta abuztuan, Ttakunek
antolatutako txokotan egondako
haurren argazkiak jasotzen
dituzten CDak eskuragarri
daude dagoeneko Amarun ludo-
tekan 17:00etatik 20:00etara.

Katxalin elkarteko Loteria
Minbizi ginekologikoa edo bula-
rreko minbizia izan duten ema-
kumeek osatzen duten Katxalin
Elkartearen Eguberrietako Lote-
riaren partaidetzak eros daitez-
ke, herriko KIUBen, goizez.

Lehen sorospen ikastaroa
Urriaren 28an, Urnietan Sorosle
eta Lehen Sorospen ikastaroa
emango du DYA Gipuzkoak.
Ikastaroa 3 astekoa da eta saio
bakoitza bi ordukoa 19:00-
21:00, astelehenetik ostiralera.
Ikastaroa, DYAko Lokalean izan-
go da, (Urnietan, Idiazabal 13).

Matrikularen kostea, txoste-
na barne, 90 eurokoa da. Izena
emateko edo informaziorako,
deitu 943 464 622 telefonora.

agenda

Xabi San Sebastianen emanaldia Jalgin

XABI SAN SEBASTIAN abeslariak “Ospela” diskoa aurkeztuko
du. Xabik Izotz plaza taldean izan zen abeslari eta gitarrajo-
le gisa, diska bat ere argitaratu zuten. Alboka folk taldean
eta Kepa Junkerarekin ere aritua da.
2004. urtean bere bakarkako ibilbidea hasi zuen “Orai” dis-
karekin. Hainbat zine laburmetraientzat ere musika konpo-
satu eta ekoiztu du.

GAUR, OSTIRALA, 23

JALGI KAFE-ANTZOKIAN

23:00ETAN, EUSKARAZ

Noizko Atez Atekoa

Urte eta erdi baino gehiago
pasa da (2008ko martxotik)
Lasarte-Oriako Udal Batzak
udalerrian atez-ateko gaikako
bilketa martxan jartzeko kon-
promezua hartu zuenetik.
Orduz geroztik gauza asko
pasa da.

Gipuzkoako Hondakinen
Konsortzioak temati jarrai-
tzen du errauskailu bat eraiki-
tzeko asmoarekin, udalei
ordainaraziz, aldiro-aldiro
denok pagatzen dugun zabor-
tasak igoaraziz.

Bestalde, Lasarte-Oria
bezalaxe errauskailuak kalte-
tua den Usurbilek atez-ateko
gaikako bilketa martxan jar-
tzea erabaki du. Lehenengo
hilabetetik beretik frogatu da
bilketa sistemarik eraginko-
rrena dela, %80tik gorako
birziklapen tasa bat lortuz,
Konsortzioak eta bere erraus-
kailuak 2016rako ere lortuko
ez dutena. Usurbilgo emai-
tzak ukaezinak dira eta beste
edozein sistemarenak baino
hobeak. Horrela Usurbil
materia organikoaren bilketa-
ri buruzko legeria betetzen
duen udal gipuzkoar bakarra
dugu.

Konsortzioak sustatuta, eta
ordainduta, beste zenbait
herritan materia organikoa
bosgarren eduki-ontziaren
bidez biltzeko esperientzia
pilotuak martxan jarri dira,
Bere emaitza eskasak, mani-
pulatu eta gezurren bidez
atez-atekoarenak baino hobe-
tzat aurkeztu izanagatik, era-
kusten du errauskailua
justifikatzeko erabilitako
aitzakia besterik ez dela izan.
Materia organikoarekin ahal
den guztia egiten dutela
sinestarazi nahi digute, era-
bateko gezurra dena.

Bitartean, Lasarte-Oriako
udalak hondakinei buruzko
inkesta bat egin zuen. Honen
emaitzetatik ondorioztatzen
da lasarteoriatarrek hondaki-
nen errausketa errefusatzen
dutela, atez-ateko bilketa
ezartzeko prest daudela eta
udalak hartutako konprome-
zua babesten dutela.

Era berean, azken hilabete
hauetan Eusko Legebiltza-
rrean eztabaidatzeko 35.000
sinadura baino gehiago bildu
dira hondakinei buruzko lege
proposamen baten alde,
errausketa baztertuta gaikako
bilketa intentsiboa bultzatzen
duena. Tamalez eta modu
lotsagarriz, Eusko Jaurlaritzak

eragin du lege proposamena
eztabaidatzeari Legebiltza-
rrak uko egitea. Horrela era-
kutsi dute argi eta garbi
zer-nolako jarrera duten
herritarren parte hartzeareki-
ko, eta gure osasun eta ingu-
rumenerako hain
garrantzitsua den gai honetaz
behar bezalako eztabaida
eskatzen duten hiritarrak
mespretsatzen dituztela.

Bestaldetik, gure inguruan
konpost-planta bat eraikitze-
ko asmoak direla eta zalapar-
ta sortu da gure artean
(tratamendurako planta baten
kokapena eta bilketa sistema-
ren gaiak nahastu nahirik).
Kokapen hori egokia den ala
ez alde batera utzita, esan
beharra dago materia organi-
koa balioztatzeko biderik
hoberena konpost-planta bat
dela, eta, zenbait eragozpen
eragin ahal izanagatik, ez
dela osasunarentzat kaltega-
rria, ez dagoela alderatzerik
gure eguratsa betiko pozoitu-
ko duen errauskailuarekin.
Ikusi nahi duenak oso gertu
du Bilboko erraustegia, bere
ingurua jada kutsatu duena
eta etengabe pozoia botatzen
ari dena. "Ezkutatuta" geratu-
ko litzatekeen errauskailu bat
eraiki nahi izatea herritarren

adimenarentzako irain bat
da, memelotzat hartzen gai-
tuzte. Nahiz eta tximinia gor-
derik egon, nahiz eta txikia
izan, dioxinak, furanoak,
metal astunak eta abar bota-
ko ditu,  gasa edo/eta gasoli-
na, plastiko, paper eta gaika
bildu nahi ez duten materia
organikoarekin nahasita erre-
tzetik sortzen direnak. Nahas-
keta kutsagarri honetatik
aterako den energia baino
askoz energia gehiago aurrez-
tuko dugu murriztuz, berrera-
biliz, birziklatuz eta
konpostatuz. 

Eskualdeko beste udalerri
batzuk jada atez ateko bilketa
ezartzekotan dauden bitar-
tean, Lasarte-Oriako Udalak
oraindik ez du norabide
honetan pauso praktiko bat
ere eman.

Sistemak alderatzeko eta
atez ateko bilketarekin emai-
tzak hobeagoak direla ikuste-
ko behar baino denbora
gehiago pasa da. "Munstroari"
elikagairik gabe uzteko atez
atekoa ezartzea nahi duten
hiritarrekin hartutako konpro-
mezuak gauzatzeko ordua da.

Errausketaren kontra, 
Atez Atekoa

Lasarte-Oria Bizirik

Eskutitzak

Oharrak

